
Rematamos o ano coa festa do pano e celebrando o Nadal e comenzámolo con
moita enerxía.

Comeza a viaxe 
Ao comezo do trimestre, os Saltimbanquis chegaron cheos de
ilusión, xa convertidos en enxeñeiros aeroespaciais. 

Tras as boas tardes, a tripulación deu a benvida oficial ao voo.
Pilotos, axentes de terra e persoal de cabina presentáronse,
lembrando todo o camiño percorrido durante primeiro trimestre.
Antes de despegar, cada participante recibiu o seu pasaporte,
sentíndose parte imprescindible desta viaxe. Xa acomodados no
avión, escoitaron as normas de seguridade, observaron pola ventá
o sinaleiro e o avión alzou o voo.

Ao aterrar, descubriron que
non estaban en Italia, senón en
Nova Zelandia. Lonxe de
frustrarse, decidiron explorar
Oceanía. 

A xornada pechouse co Tempo na Corda, un espazo de calma, luz
e reflexión. A través da parábola da torre, os Saltimbanquis
reflexionaron sobre a importancia de poñer bos cimentos:
planificar, coidarse e construír xuntos. No seu caderno de viaxe,
cada neno e nena plasmou un propósito persoal.

Despois da viaxe polo Pacífico, a tripulación reuniuse de novo
para volver a Lugo. No avión, os pilotos recoñeceron que
cometeran un erro e, para poder chegar o próximo día a Italia
recibiron unha mensaxe de Pablo con coordenadas. 

Un novo trimestre comeza, non só cun avión listo para voar,
senón cun grupo máis unido, preparado para seguir aprendendo
e gozando da aventura xuntos.

No Pacífico comezou o xogo das
canoas: en equipos, visitaron
illas, resolveron retos e
aprenderon que avanzar só é
posible coa cooperación, a
axuda mutua e o respecto.



Bos días: 

Fálavos o piloto do avión construído polos nosos enxeñeiros e axundantes do grupo de
saltimbanquis. 

Quero darvos os meus sinceros agradecementos polo traballo realizado na montaxe do avión e na
formación dos meus compañeiros e compañeiras para poder voar con seguridade. Uns saben os
obxectos que non poden subir ao avión, outros saben as indicacións que hai que dar aos pasaxeiros e
saben repartir a comida e a bebida que se solicite por eles. Pero o máis importante é que todos
sabemos usar todas as partes que conseguimos: o panel de control, os asentos, as ás, o tunel de
embarque e a porta de emerxencia (co seu correspondente tobogán para poder deslizarse ata Lugo
en caso de problemas no aire). 

A nosa meta co novo avión é chegar a Italia, pero estase a complicar un pouco, cada día saímos
pensando en chegar pero sempre rematamos nun lugar descoñecido. O máis importante disto é
que nese lugar estraño, permanecemos unidos e colaborativos para, desta maneira, conseguir
volver voando a nosa marabillosa cidade cunha muralla que todos os días despedimos dende o
ceo. 

Un saúdo do voso piloto favorito. 

O pasado venres, os Andainas puxeron rumbo a coñecer un novo
continente, Asia. A primeira parada foi en China, onde estiveron
acompañados por Plex e a súa tradutora Claudia. Ao chegar,
Claudia ensinoulles os lugares máis bonitos deste país.

Un novo
continente

Primeiro visitaron o santuario
de osos panda, onde xogaron a
un xogo, que consistía en
intentar quitarlle o bambú ao
panda cos ollos pechados.

De seguido, viaxaron a
Shanghái, unha cidade chea de
rañaceos, onde dous equipos
se enfrontaron para conseguir
o rañaceos máis alto.

Despois, visitaron a Gran Muralla China, onde xogaron ao xogo da
manifestación, e por último fixeron unha carreira con obxectos
suxeitados con palillos chineses.

Para rematar a tarde, no tempo de paz, realizaron a técnica de
respiración do panda e reflexionaron sobre que querían conseguir
este ano e sobre que propósitos teñen para o ano novo. 



Descubrindo o noso
camiño.

Últimas instrucións antes do CE
 

Os ADS xa están case listos para a nosa visita a Santiago de
Compostela. Só quedan dous días para continuar coa súa
preparación e usarán este tempo para aprender a manexar
unha ferramenta indispensable, o compás.



Primeiro, separaráronse en
grupos e recibiron as
primeiras indicación, para
aprender a usar o compás e a
seguir instrucións de guiado
con el.
Unha vez que os ADS
superaron estes primeiros
pasos, chegou o momento
máis complicado e divertido,
debían crear unha historia
apoiándose nun mapa do
barrio que se lles entregou. A
partir del, tiñan que deseñar
un percorrido empregando
indicacións que o compás lles
puidese ofrecer.

Alí tivemos un momento de reflexión que comezou co visionado
dun anaco dunha das escenas de "O Señor dos Aneis", na que os
seus personaxes comentaban a importancia de dar pasos firmes e
tomar as decisións acertadas para non perderse no camiño.
 

Cada grupo saíu polo barrio
contando e anotando os seus
pasos, os xiros e os ángulos
que debían seguir, de xeito que
máis adiante outro grupo
puidese realizar o seu trazado
sen perderse.

O día chegaba ao seu fin, polo
que deixaron para o seguinte
día o intercambio de mapas e
reuníronse todos na biblioteca. 



En ADOS 1 comezaron
traballando o significado do
realmente necesario, quitando
valor ás cousas materiais que
hoxe en día nos rodean.
Fixérono mediante a dinámica:
“Qué levarías a unha illa
deserta?”

Volta ás reunións en ADOS-Xuven-
Cate

En ADOS 2 comezaron o trimestre
reflexionando sobre o Nadal e a
importancia que ten para cada un, a
partires dun anuncio coñecido,
plantexando preguntas sobre a
familia, os agasallos e o verdadeiro
significado das festas.

En XUVEN 1 utilizaron a silueta das mans para describir as cinco
cousas máis importantes do seu 2025, así como os cinco desexos
para o 2026.

En CATE aproveitaron para organizar o trimestre e repartir
tarefas entre os integrantes.

Mañás de nadal

En nadal o centro xuvenil non descansa e segue sendo unha
opción para o barrio.

Nas vacacións de Nadal, uns 20 nenos acudiron ás actividades
organizadas polo centro xuvenil, nas que os animadores deron o
mellor de si para que estas festas fosen máxicas e cheas de risas.

En Mañás, unha aventura foi guiando cada semana. Primeiro,
tiveron que axudar ao Grinch a entender o que era o Nadal,
descubrindo as súas tradicións, panxoliñas e o verdadeiro
significado destas datas. 

Antes de chegar a Noitevella;, puideron celebrar as badaladas co
resto da Federación. Entre talleres, xincanas e actividades de
rastrexo, tamén pescudaron nas tradicións do Nadal arredor do
mundo e reflexionaron sobre os valores que realmente importan,
non só nestas datas, senón ao longo de todo o ano.

Festa do pano

Para rematar o ano repartimos o pano

O venres 19, última actividade do ano, foi un día mois especial. Os
rapaces comezaron axudando aos animadores a decorar o cole. Para
iso, todos os nenos e nenas do IEF infantil separáronse por grupos e
foron superando distintas probas co obxectivo de conseguir adornos
de Nadal. Entre estas actividades realizaron batallas de bólas de
neve, o xogo de pasar o regalo, unha manualidade e moito máis. 
Cando conseguiron todos os adornos necesarios, animadores e
rapaces foron ao salón de actos para decorar a árbore e os distintos
espazos do centro.

Unha vez que todo quedou decorado, chegou á parte máis
importante da tarde, cas familias incluídas, a festa do pano. Nela, os
rapaces que aínda non tiñan pano conseguírono da man dos seus
animadores. Para iso realizouse unha pequena celebración que lles
recordou a importancia do pano, un símbolo que nos identifica a
cada un de nós e nos une como grupo. Os primeiros en recibir o
pano foron os máis pequenos, os Saltimbanquis; despois os
Andaina; e finalmente, os ADS.

Para rematar a tarde, e xa todos co pano por fin, compartiron unha
chocolatada.

Os animadores rematan
o ano

Para rematar o ano, os animadores tiveron unha celebración e  
unha asemblea.
Despois da festa do pano, os animadores tiveron a súa propia
celebración na capela, na que deron grazas polo ano que deixaban
atrás e se identificaron cun personaxe do nacemento de Xesús.
Despois, cotinuaron ca cea de Nadal, que non só lles serviu para
encher o bandullo, senón que tamén foi un momento de rir e
compartir.
Cando xa estaban fartos de comer, repatiron os agasallos do amigo
invisible. 
Ademais, o luns 22 reuníronse nunha asemblea para revisar como
fora o primeiro trimestre e preparar o seguinte. Nela tamén
compartiron unha oración arredor da Luz da Paz de Belén, que
algúns deles foran recoller a Santiago o sábado anterior cos scouts.

